
॥ శ్రీగణేశాయ  నమః ॥
దేవర్షయ  ఊచుః ।
సర్వాదిభూతం త్రిగుణేషు  సంస్థం  తీర్థేషు  యత్ సర్వవికారహీనమ్ ।
తీర్థం  తురీయం చ నమామహే తత్తీర్థాత్మకం  పాపవినాశదక్షమ్ ॥ ౪॥
గఙ్గాదినద్యః  ప్రభవా  యతశ్చ సర్వాన్తరస్థం  స్థితమాత్మరూపమ్  ।
నాదాత్మకం రూపమథో విధాయ తచ్చాలకం యత్తు నమామహే తత్ ॥ ౫॥
పురాణగీతం విధిపాపనాశం కమణ్డలుస్థం   పరమప్రమేయమ్  ।
అపారతీర్థేషు  తదాత్మభావం భవిష్యతే దేహధరం నమామః ॥ ౬॥
నాథో విధాతా చ భవేన్మహాత్మన్ పాపేన యుక్తశ్చ తథా స్థితశ్చేత్  ।
విశ్వం పరం నాశముపైష్యతి  త్వం ప్రత్యక్షతామేహి  దయాకరాతః ॥ ౭॥
గఙ్గాస్వరూపాయ  నమో నమస్తే బ్రహ్మాత్మజారూపధరాయ  తుభ్యమ్ ।
తుభ్యం ప్రయాగాయ  చ నార్మదాయ కాలిన్దికాస్థాయ   నమో నమో వై ॥ ౮॥
కృష్ణాస్వరూపాయ  కకుద్మతీస్థ యద్దేవనద్యై   చ పయోష్ణికాయై  ।
వేణీస్వరూపాయ చ పుష్కరాయ తాపీప్రభాసాయ  చ సర్వతీర్థ ॥ ౯॥
గోదావరీరూపధరాయ తుభ్యం క్షిప్రాస్థసిన్ధుస్థ    మహీస్వరూప ।
కావేరికాస్థం  సరయూస్వరూపం పూర్ణే నమస్తేఽస్తు కమణ్డలుస్థమ్   ॥ ౧౦॥
సార్ధత్రికోటీప్రవరస్థకాయ     తీర్థేశ్వరాయైవ   నమో నమస్తే ।
అనన్తతీర్థప్రవరాయ   నిత్యం క్షేత్రే మయూరే తు సమాస్థితాయ  ॥ ౧౧॥
వారామ్పతిస్థాయ  సరోవరాయ వాపీస్థకూపాయ  నమో నమస్తే ।
యద్యజ్జలం  భానుఘనస్థరూపం  తత్రస్థకాయైవ    నమో నమస్తే ॥ ౧౨॥
త్వయా తతం సర్వమిదం విభాతి చరాచరస్థం  చ జలం పరేశ ।
కృపాకటాక్షామృతధారయాఽస్మాన్ రక్షస్వ సన్దర్శయ  తే స్వరూపమ్ ॥ ౧౩॥
(ఫలశ్రుతిః )
భృశుణ్డ్యువాచ  ।
ఏవం సంస్తువతాం తేషాం పురస్తేజోమయం జలమ్ ।

ప్రాదుర్బభూవ  తత్ దృష్ట్వా  ప్రణేముః  ససురర్షయః  ॥ ౧౪॥
తానువాచ మహాతీర్థం  హర్షయుక్తేన  చేతసా ।
వరం వృణుత దేవేశా మునయస్తం దదామ్యహమ్ ॥ ౧౫॥
భవత్కృతమిదం పుణ్యం స్తోత్రం  మే ప్రీతివర్ధనమ్   ।
భవిష్యతి న సన్దేహో  భుక్తిముక్తిప్రదాయకమ్  ॥ ౧౬॥
పఠతే శ‍ృణ్వతే నిత్యం మయి స్నానఫలప్రదమ్  ।
సర్వాఘనాశనం సద్యో భవిష్యతి విశేషతః ॥ ౧౭॥
ఇతి బ్రహ్మకమణ్డలుతీర్థస్తోత్రం     సమ్పూర్ణమ్  ॥
- ॥ ముద్గలపురాణం  షష్టః  ఖణ్డః  । అధ్యాయః ౨౫ । ౬.౨౫ ౪-౧౭॥
- .. mudgalapurANaM ShaShTaH khaNDaH . adhyAyaH 25 . 6.25 4-17..

